
 
 
 
 

Innkalling og sakliste  

Styremøte 09-25 i Sogn KO 
 

Tid:  20. oktober 2025 klokka 09:00 

Stad:  Campus Sogndal, møterom Sparebank Vest  

09:00 Handsaming av saker 

11:25 Lunsj i dei nye lokala til Vestlandsforsking i Svingen, med litt info frå direktør Anne Karin 
Hamre. 

11:55 Handsaming av saker held fram 

12:00 Samfunnstryggleik og beredskap – Halvard Gjerde kjem innom og orienterer om prosjektet 

14:45 Møteslutt 

 

Felles Barnevern i Sogn: Presentasjon av rapporten med funn og tilråding 

Tid:  Klokka 15:00  

Stad:  Campus Sogndal, Flostova  

Ope for tillitsvalde, tilsette, presse og evt andre interesserte 

• Velkommen og intro ved styreleiar Sogn KO, Siri Fahlvik Pettersen 

• Felles barnevern i Sogn v/Svein Helland Sivertsen, KS Konsulent 

• Universitetsbarnevernet i Sogn - ein invitasjon til praksisfeltet, HVL 

• Kommentarar frå tillitsvalde 

• Kommentarar frå ordførarar 

• Spørsmål og intervju media 

1. Opning v/styreleiar 
Styreleiar Siri Fahlvik Pettersen opnar møtet. 

 

2. Godkjenning av innkalling og sakliste 
Framlegg til vedtak:  

Styret godkjenner innkalling og sakliste, og ønskjer å løfte følgjande saker under ymse:  

 

3. Orientering frå Sognarådet IPR 
Framlegg til vedtak:  

Styret tek orienteringa til vitande. 

Saksframstilling:  

Saker IPR arbeider med:  

• Ny organisering av kommunalt næringsapparat 
I samarbeid med KO/tenesteutviklar vert ny organisering av det kommunale næringsarbeidet 
utgreia. Parallelt vert etablering eit privat næringsselskap, som kan huse 
næringshageprogrammet til SIVA og fylkeskommunen, vurdert. 

• Oppfølging av vidaregåande skulestruktur 
Prosessen knytt til struktur og utvikling av vidaregåande skular i regionen vert følgt opp 
fortløpande. 

• Leiarnettverk 
Første møte gjennomført. 

• Handlingsplanen sine område knytt til felles bu- og arbeidsområde 
Oppfølging av strategiar og tiltak som skal styrke regionen som ein samla bu- og arbeidsmarknad. 

• Høring på flyplasstilbodet 
Må gje innspel til dette, Frist 19.12 

• Innspel til fylket – planprosessar 
Innspel til fylkeskommunen i arbeidet med to nye regionale planar:  

o Regional plan for verdiskaping og kompetanse: skal gi overordna rammer og konkrete 
føringar for utvikling av næringsliv, arbeidsplassar og kompetanse i Vestland. 

o Regional plan for areal og mobilitet: skal fastsetje strategiske føringar for 
utbyggingsmønster, arealforvaltning og transportstruktur (inneheld mellom anna den 
gamla RTP planen). 

• Ferdigstilling av mobilitetsplanen for Sognaregionen 
Planen skal leggast fram på Sognatinget i Aurland 4. november. 

• Oppspel til Sognatinget – politisk ambisjonsnivå for regionssamarbeidet 
Sognatinget vert utfordra på å konkretisere ambisjonsnivået for det politiske og tenestemessige 
samarbeidet i regionen. 

  

Utfordringsbilete 

Det vert brukt tid på kuttforslaga i tilbodet til Lærdal sjukehus. Spesielt leiar og vertskommune 
ordførar brukar tid på dette. Saka vert også kopla til ein større nasjonal politisk debatt rundt 
helseføretaka. 

Eit gjennomgåande trekk i arbeidet er at aktiviteten ofte vert styrt av situasjonen her og no. Dette 
gjer det krevjande å få til strategiarbeid langs lengre liner. Gode prosessar er viktig, men då dei 
strekker seg over ein lengre periode mister aktørane ofte tråden. 

 

4. Orientering frå styreleiar 
Framlegg til vedtak:  

Styret tek orienteringa til vitande. 

Saksframstilling: 

Styreleiar orienterer i møtet. 

 

5. Orientering frå administrasjonen 
Framlegg til vedtak:  

Styret tek orienteringa til vitande. 

Saksframstilling: 

Administrasjonen orienterer munnleg ved behov. 

a. Organisering av arbeidet 
Administrasjonen planlegg ei drøfting av organisering av arbeidet i Sogn KO i neste møte. Det 
er nyttig med innspel frå styret ift saksførebuing. 

b. Dialog med tillitsvalde 
Dialogen med dei tillitsvalde i kommunane er avgjerande for å lukkast i arbeidet i Sogn KO. 
Det er etablert nokre faste strukturar for å sikre og vidareutvikle dialogen  

Hovudtillitsvalde: Organisasjonane er utfordra og dei største har etablert regiontillitsvalde 
med vararepresentant. 

Team for hovudtillitsvalde: Det er etablert ein eigen Teamskanal for dei hovudtillitsvalde. 
Her kan dei kommunisere og dele informasjon. 

Styresaker: Styremøta i Sogn KO er opne. Sakliste for styremøte vert publisert 14 dagar før 
møtet, og komplette sakspapir 7 dagar før. I forkant av alle styremøte i Sogn KO er dei 
hovudtillitsvalde invitert til gjennomgang av styresakene, og har høve til å kome med innspel 
som administrasjonen evt tek vidare til styret. 

Innsikt og utgreiing: Når Sogn KO set i gang utgreiingar og innsiktsarbeid, vert dei relevante 
tillitsvalde invitert til å delta i øktene med dei tilsette i tenestene, og vert invitert til 
oppsummerande-/løysingsøkter. 

Takhøgd: Generelt skal det vere god takhøgd mellom dei tillitsvalde og Sogn KO, og om 
tillitsvalde har behov for informasjon eller treffpunkt, legg administrasjonen til rette for det. 

Det er likevel verdt å merke seg at sjølv om Sogn KO har eit aktivt samspel med dei 
tillitsvalde, så tek vi ikkje over ansvaret frå kommunane. Det er avgjerande for å få til den 
gode dialogen, at dei tilsette og tillitsvalde får god informasjon og dialog med kommunane 
sine. 

6. Rekneskap 2025 
 

Framlegg til vedtak: 

Styret tek rekneskapsrapporten til vitande.  

 

Vedlegg: 

1. Rekneskapsrapport 2025 pr 9.10. 

 

Saksframstilling:  

Rekneskapsrapport for 2025 blir lagt fram for styret for å informere om status.  

Lønsutgifter inkludert sosiale utgifter, reiseutgifter, husleige og administrative kostnader for 
stillingane er overførde frå Sogn KO til arbeidsgjevarkommunen t.o.m. juni 2025. Resterande vil bli 
utgiftsført ved avrekninga i februar 2026, jf avtalen mellom Sogn KO og Sogndal kommune.  

Rekneskapsrapporten viser at det står att kr 2,2 mill i ubrukte midlar. Desse midlane vil bli nytta til å 
dekke lønsutgifter, reiseutgifter mv. 2. halvår 2025. I tillegg kjem utgifter til pågåande prosjekt 
inkludert honorar, frikjøp av prosjektressursar og møteutgifter. Administrasjonen si vurdering er at 
kontingentmidlar kr 3 mill vil vere tilstrekkeleg til å dekke aktivitetane som er vedtekne.  

7. Budsjett 2026 
 

Framlegg til vedtak: 

Styret rår representantskapet i Sogn KO til å gjere slikt vedtak: 

1. Representantskapet i Sogn KO vedtek budsjettramma for 2026.  
2. Representantskapet gir styret fullmakt til å fordele midlane i tråd med prioriterte satsingar og 

gjere nødvendige justeringar innanfor ramma ved behov.  

Vedlegg: 

1. Framlegg til budsjett 2026 for Sogn KO og kontingentfordeling 2026 

 

Saksframlegg: 

Framlegg til totalt budsjett for Sogn KO er 6 059000.  

Justering for prisvekst er basert på Kommunesektorens organisasjon (KS) sitt anslag for kommunal 
deflator for 2026, som er sett til 3,5 %. 

Det er budsjettert med kontingent på kr 3 083 000, noko som gir ein auke på 2,8 % frå 2025. 
Kontingenten dekker utgifter til administrasjonen, møteutgifter og utgreiingar av tenestesamarbeid.  

Det er budsjettert med eksterne midlar kr 1 605 000. I tillegg vil det bli søkt om skjønsmidlar som 
ikkje ligg inne i budsjettet. Det er budsjettert med bruk av fondsmidlar kr 1 371 000.  

Framlegg til budsjett for 2026 og kontingentfordelinga mellom kommunane er vedlagt.  

8. Prinsipp for kostnadsfordeling  
 

Framlegg til vedtak:  

Styret vedtek å leggje følgjande prinsipp til grunn for fordeling av kostnader for nye 
tenestesamarbeid:  

- 25% fordelt likt pr kommune  
- 75% variabel del fordelt etter folketal eller anna relevant kriterium knytt til tenesta 

 
Saksframstilling:  

Styret har drøfta prinsipp for fordeling av kostnader, sist i møtet 19. august, men har ikkje konkludert 
om modell. Styret ba om å få saka til vidare drøfting og handsaming i neste møte.  

Det har vore drøfta å ha ein felles modell med fast prosentandel for kvar deltakande kommune, eller 
ein fast prosentandel uavhengig av tal kommunar som er med. Det som taler for ein fast grunnbeløp 
er at kvart samarbeid har ein grunnkostnad som er lik også der det er få kommunar med. Ein slik 
modell vil sikre forutsigbarhet og likskap for samarbeida, også der det t.d. er kun to kommunar som 
er med.  

Kva som skal inngå i den variable delen må også vurderast. Fleire samarbeid fordeler den variable 
delen etter folketal, men for fleire samarbeid vil det vera andre kriterium som bør brukast. Kriterium 
kan vera tal brukarar av tenesta og tilsynsobjekt eller andre kriterium som er knytta til behov og 
bruksmønster.  

Døme på eksisterande prosentfordeling i samarbeidsavtaler (vertskommune og oppgåvefellesskap):  

• Sogn Barnevern: 35% fast grunnsum, 65% variabelt etter folketal 
• Miljøretta helsevern: 30% fast grunnsum, 70% etter omfanget av tilsynsobjekt i kommunane 
• GIS i Sogn: som Sognarådet og Sogn KO dvs 30% fast grunnsum og 70% etter folketal. 
• SySIKT KO: 25% fordelt likt pr kommune og 75 % fordelt etter folketal 
• Sogn PPT: 25% fast grunnsum, 75% variabelt etter tal barn i alderen 0-15 år 

Kommunane i Sogn er ulike i storleik, og endringar grunn- og variabel sum kan gje store utslag. Det er 
teke med nokre døme for beløp kr 10 mill.  

Fordelingsnøkkel 25% fast og 75% etter folketal  

Kommune 
Folketal 

01.01.25 Fast del Variabel del Sum   

Aurland 1836       416 667               463 402         880 069  

Luster 5432       416 667            1 371 025      1 787 691  

Lærdal 2188       416 667               552 246         968 913  

Sogndal 12496       416 667            3 153 963      3 570 629  

Vik 2550       416 667               643 614      1 060 281  

Årdal 5213       416 667            1 315 750      1 732 416  
Totalt 29715    2 500 000            7 500 000    10 000 000  

Fordelingsnøkkel 25% fast og 75% etter tal barn i alderen 0-15 år 

Kommune Tall barn 0-15 Fast del Variabel del Sum   
Aurland 273 416 667 391 267 807 934 
Luster 1004 416 667 1 438 945 1 855 612 
Lærdal 366 416 667 524 556 941 222 
Sogndal 2368 416 667 3 393 847 3 810 513 
Vik 411 416 667 589 050 1 005 717 
Årdal 811 416 667 1 162 335 1 579 002 
Totalt 5233 2 500 000 7 500 000 10 000 000 

 

Fordelingsnøkkel 30% fast og 70% etter folketal  

Kommune 
Folketal 

01.01.25 Fast del Variabel del Sum   

Aurland 1836       500 000               432 509         932 509  

Luster 5432       500 000            1 279 623      1 779 623  

Lærdal 2188       500 000               515 430      1 015 430  

Sogndal 12496       500 000            2 943 698      3 443 698  

Vik 2550       500 000               600 707      1 100 707  

Årdal 5213       500 000            1 228 033      1 728 033  
Totalt 29715    3 000 000            7 000 000    10 000 000  

 

Fordelingsnøkkel 35% fast og 65 % etter folketal  

Kommune 
Folketal 

01.01.25 Fast del Variabel del Sum   

Aurland 1836       583 333               401 615         984 949  

Luster 5432       583 333            1 188 221      1 771 555  

Lærdal 2188       583 333               478 613      1 061 947  

Sogndal 12496       583 333            2 733 434      3 316 768  

Vik 2550       583 333               557 799      1 141 132  

Årdal 5213       583 333            1 140 316      1 723 650  
Totalt 29715    3 500 000            6 500 000    10 000 000  

 

Fordelingsnøkkel 40% fast og 60 % etter folketal 

Kommune 
Folketal 

01.01.25 Fast del Variabel del Sum   

Aurland 1836       666 667               370 722      1 037 389  

Luster 5432       666 667            1 096 820      1 763 486  

Lærdal 2188       666 667               441 797      1 108 464  

Sogndal 12496       666 667            2 523 170      3 189 837  

Vik 2550       666 667               514 891      1 181 558  

Årdal 5213       666 667            1 052 600      1 719 266  
Totalt 29715    4 000 000            6 000 000    10 000 000  

Aktuelle problemstillingar til diskusjon: 

- Bør kommunane bruke ein felles modell for alle samarbeid der grunnbeløpet er likt uavhengig av 
tal kommunar som er med? 

- Skal den variable delen reknast ut etter folketal eller kan andre kriterium knytt til tenesta 
brukast? 

- Bør det vera mogleg å gjere tilpassingar i fordelingsmodellen dersom den gir store økonomiske 
utslag for nokre kommunar, samanlikna med gjeldande budsjett? 

9. Vertskommunesamarbeid om NAV 
 

Framlegg til vedtak: 

Styret tilrår at kommunane gjer prinsippvedtak om deltaking i vertskommunesamarbeid Nav-kontor i 
region Sogn basert på tilrådinga frå prosjektgruppa før jul 2025. Sogn KO bidreg med felles 
saksutgreiing. 

Basert på prinsippvedtaka, gjer administrasjonen i Sogn KO ei utgreiing av vertskommune til 
styremøte i januar 2026. Styret ber om at desse kommunane vert utgreidd som vertskommune: xx, 
xx, xx 

Med positive prinsippvedtak går sak om vertskommuneavtale for Nav-kontor i region Sogn til politisk 
handsaming i kommunane i februar-mars 2026.  

Vedlegg:  

1. Rapport vertskommunesamarbeid om Nav-kontor i region Sogn, 2.9.2025 
2. Presentasjon NAV med tidsplan for Sogn KO, 4.9.2025 

Saksframstilling: 

Rapport om vertskommunesamarbeid for Nav-kontor i region Sogn er utarbeidd på oppdrag frå 
kommunedirektørane i Sogn og direktør NAV Vestland.  

Formålet med eit eventuelt vertskommunesamarbeid:  

• Auka kvalitet og utvikling av tenestene  
• Sikre like tenester i regionen  
• Redusere sårbarheit for levering av tenestene  
• Utvikle større og styrka fagmiljø, med høve til spesialisering 

Prosjektgruppa har følgjande tilråding til vertskommunesamarbeidet:   

• Organisere Nav-kontora i region Sogn etter vertskommunemodellen 
• Like tenester i alle Nav-kontor  

o Lovpålagde tenester som økonomisk sosialhjelp, kvalifiseringsprogram, økonomisk 
råd og rettleiing, mellombels bustad, individuell plan, uttale om skjenkeløyve 

o Flyktningtenesta og Husbanken bør inngå  

• Desentral modell 
• Tilsette er tilstades i kvar kommune. Dette med bakgrunn i tilgjengelegheit til tenestene, 

sikkerheit og reiseavstander.  

Tenester som prosjektgruppa meiner ikkje skal vera i Nav er: Vaksenopplæring, rus, Betre tverrfagleg 
innsats (BTI), parkeringsløyve for personar med nedsett forflyttingsevne og bustadformidling. 

Det er har lagt opp til følgjande tidsplan for arbeidet:  

2. september Rapport med tilråding presentert for styringsgruppa. 
September Kommuneleiinga presenterer rapporten og tidsplan for arbeidet til 

tilsette og tillitsvalde i NAV. 
September-oktober 2025 Tilbod til kommunane om at prosjektleiar presenterer rapporten i 

kommunestyra. 
20. oktober Handsaming i styret til Sogn KO. Prinsippvedtak og vedtak om 

eventuell vidare utgreiing. 
3. november Orientering frå styret til Sognatinget. 
November-desember Politisk handsaming i kommunane, jf. vedtak i styret Sogn KO.  
Januar 2026 Endeleg vedtak i styret til Sogn KO. 
Februar-mars 2026 Vertskommuneavtale til politisk handsaming i kommunane. 

 

Saka vert lagt fram for styret i Sogn KO for drøfting og vedtak om prosess og handsaming i 
kommunane.  

10. Skog i Sogn 
 

Framlegg til vedtak: 

1. Styret tek til vitande tilbakemelding frå kommunar om interesse for å vera vertskommune for 
skogsamarbeidet i Sogn:  
- 

2. I samsvar med vedteken prinsipp for val av vertskommune ber styret om at administrasjonen 
utarbeider framlegg til vekting av aktuelle kommunar for skogsamarbeidet.  

3. Styret tek stilling til kva kommune som blir vertskommune i styremøtet 3. november. 
 

Vedlegg:  

1. Gjeldande avtale om skogsamarbeid. 

 

Saksframstilling: 

Bakgrunn:  

Føremålet med skogsamarbeidet er å gje ei fagleg god forvaltning knytt til skogbruk og bidra til eit 
aktivt nærings- og utviklingsarbeid innan skogbruket i regionen. 

Høyanger kommune har meldt seg ut av den gjeldande avtalen om skogsamarbeid. Dette fører til at 
avtalen må opp til ny handsaming i dei andre kommunane. Som vedteke i styret vil samarbeidet få ny 
form og vil bli organisert som eit vertskommunesamarbeid på lik linje med tilsvarande samarbeid. 
Gjeldande avtale ligg vedlagt.  

Styret vedtok i møtet 4. juni : 

1. Styret vedtek å vidareføre skogsamarbeidet i samsvar med framlegg til budsjettramme.  
2. Styret ber administrasjonen leggje fram vertskommuneavtale om skog for vedtak i neste 

styremøte. I tillegg skal det utarbeidast felles saksutgreiing for den politiske handsaminga i 
kommunestyra.  

Vurdering: 
Administrasjonen har arbeidd vidare med vertskommuneavtalen. Det er behov for at styret tek 
stilling til kven som skal få vertskommuneansvaret for samarbeidet. Administrasjonen legg opp til at 
kommunar som ønskjer å vera vertskommune melder tilbake i dette møtet. Dette for å sikre 
involvering av tillitsvalde og opne prosessar før avgjerd vert teke.  

Styret bør fatte vedtak 3. november om vertskommuneansvaret før avtalen går til politisk 
handsaming november-desember. 

Stillingsressursar er 2,6 årsverk, og er i dag fordelte med 2,0 årsverk i Sogndal kommune og 0,6 i 
Luster kommune.  

Sak om prosess for val av vertskommune vart lagt fram i sist styremøte. I samsvar med prinsipp for 
val av vertskommune legg administrasjonen opp til følgjande tidsløp:  

- 20. oktober: Kommunar melder tilbake om dei ønskjer å vera vertskommune i dette styremøte.  
- 21.-24. oktober: Administrasjonen utgreier faktorar og vektinga for skogsamarbeidet med 

utgangspunkt i vedteken vurderingsmal for vertskommune.  
- 30. oktober: Regiontillitsvalde får informasjon om utgreiinga 
- 3. november: Framlegget om vekting frå administrasjonen vert handsama i styret for avgjerd. 

Vertskommuneavtale vedlagt budsjettkalkyle og kostnadsfordeling vert handsama i styret. 
- November: Arbeidsgjevarane informerer dei tilsette  
- November-desember: Politisk handsaming av vertskommuneavtalen i kommunane.  

Administrasjonen vil førebu ei felles saksutgreiing til den politiske handsaminga i kommunane.  

11. Plan i Sogn – kart, oppmåling og GIS 
 

Tilråding 

Styret gjer slikt vedtak: 

1. Framlegg til vertskommuneavtale for kart, oppmåling og GIS med vedlagde budsjettkalkyle 
blir lagt fram for politisk handsaming i kommunane slik det ligg føre.  

2. Verknadsdato for vertskommunesamarbeidet blir sett til xx.xx.2026. 

 

Vedlegg 

1. Utgreiing om samarbeid kart, oppmåling, GIS, 10.10.2025 
2. Avtaleutkast for vertskommunesamarbeid, 1.10.2025 
3. Budsjettkalkyle 2026 og forslag til kostnadsfordeling  
4. Notat om verksemdoverdraging, 11.7.2025  
5. Sluttrapport Forstudie Plan i Sogn, 10.3.2025  
6. Kartlegging av fakta Plan i Sogn, 7.11.2024  

 

Saksframstilling:  

Styret har vedteke at det skal etablerast vertskommunesamarbeid for kart, oppmåling og GIS. 

Administrasjonen har fulgt opp etter forstudien Plan i Sogn om dei områda som vart føresett 
utgreidd, jf vedlagde utgreiing (vedlegg 1).  

Styret har i møtet 19.8. tilrådd at Luster kommune blir vertskommune.  

Det er utarbeidd forslag til vertskommuneavtale etter kommunelova §§ 20-1 og 20-2 og 
budsjettkalkyle for 2026 med moglege fordelingsmodellar (vedlegg 2 og 3). Budsjettet vil bli tilpassa 
verknadsdato for samarbeidet. 

Oppmålingsgruppa har gitt innspel om ein landmålar til i den vakante stillinga i Sogndal. Dette er 
omtalt i vedlagde utgreiing. Det er ikkje lagt inn auka stillingsressursar utover dei 9 stillingane som 
det i dag er tilsette i.  

Forslag til tidsplan går fram i den vedlagde utgreiinga. Verknadsdato må fastsetjast før saka går til 
politisk handsaming i kommunane. Arbeidsgjevarane har behov for tid til drøfting med tillitsvalde og 
tilsett, jf notat om verksemdoverdraging. Oppmålingsgruppa sitt innspel er at tidspunkt for 
verksemdoverdraginga ikkje vert lagt til april-oktober som er ei hektisk periode.  

Administrasjonen utarbeider felles saksutgreiing til den politiske handsaminga i kommunane. 

12. TryggEST 
Framlegg til vedtak: 

Styret vedtek prosjektplanen for TryggEST og ønskjer å få ei orientering om arbeidet på møte i mai 
eller juni 2026. 

Vedlegg: 

1. Prosjektplan TryggEST 

Saksframstilling: 

Kommunane har eit lovpålagt ansvar for å verne personar mot vald og overgrep, spesielt personar 
med utviklingshemming som har høgare risiko for å bli utsette for ulike former for vald og overgrep – 
både fysisk, psykisk, seksuelt, økonomisk og digitalt. Overgriparen kan vere kven som helst, inkludert 
tenesteytarar, familiemedlemmer eller andre personar med utviklingshemming. 

Etter helse- og omsorgstenestelova § 3-3a skal kommunane ha særleg merksemd på risiko for vald og 
overgrep, og leggje til rette for førebygging, avdekking og avverging. 

Fleire aktørar i kommunen – som barnehagar, skular, helsetenester og arbeidsplassar – må ha 
kompetanse og retningslinjer for å handtere vald og overgrep. 

TryggEst er ein modell utvikla av Bufdir for å hjelpe kommunar med å verne risikoutsette vaksne. Den 
skal: 

• Førebyggje, avdekkje og handtere vald og overgrep. 
• Gjere det enklare å melde frå og handle. 
• Gi kommunane eit heilskapleg system for å ivareta lovpålagte plikter. 

 
Kommunar som deltek i TryggEst får: 

• Kompetanseoppbygging for TryggEst-koordinator og -team. 
• Kompetanseheving for tilsette. 
• Tilgang til informasjonsmateriell og nettverkssamlingar. 
• Erfaringsutveksling via Microsoft Teams. 

 
Styret gjorde i møte 4. april 2025 følgjande vedtak:  

Sogn kommunalt oppgåvefellesskap går i gang med administrativ interkommunalt samarbeid 
om TryggEst. Sogndal kommune stiller med TryggEst-koordinator som vil følgje opp arbeidet 
på tvers av alle kommunane.    

I etterkant av vedtaket har prosjektet fått 1.2 millionar kroner til arbeidet, i tillegg til 200.000 kroner 
som allereie er tildelt Lærdal kommune. 

Det vert lagt opp til at det er kommunalsjefane i helse og omsorg som er styringsgruppe. 
Hovudaktivitetane i prosjektet omfattar opplæring, informasjonsarbeid, etablering av samarbeid og 
evaluering. Det er identifisert risiko knytt til fagsystem, økonomi, ressursmangel og personavhengig 
engasjement, med tilhøyrande tiltak. Prosjektet går over tre år (2025–2027), med mål om full 
implementering som ein varig del av kommunal drift. Finansieringa skjer i hovudsak gjennom tilskot 
frå Bufdir, med eigeninnsats frå kommunane. 

13. Oppstart prosjekt 
 

Framlegg til vedtak:  

1. Styret tek prosjektplanane til vitande og administrasjonen får fullmakt til å ferdigstille og sende 
søknader om skjønsmidlar. 

2. Styret har slik prioritering av søknadane frå kommunane i Sognaregionen, og ber 
administrasjonen kommunisere dette til Statsforvaltalen på vegne av kommunane:  

1. Ressurskrevjande tenester 
2. Samfunnstryggleik og beredskap  

3. Styret set av inntil 200 000 til delfinansiering av kvart av prosjekta i tillegg til eigeninnsats frå 
administrasjonen.  

4. Kommunedirektørane tek med seg den kommunale medfinansieringa inn i sine organisasjonar. 
5. Når vedtak om ekstern finansiering er fatta, vil styret ha saka til endeleg vedtak. 

 

Saksframstilling: 

Administrasjonen utarbeider prosjektplanar til søknader til Statsforvaltaren om skjønsmidlar, som 
har søknadsfrist 3.11. I samsvar med prioriteringar frå styret vert det arbeidd med to søknader:  

a. Ressurskrevjande tenester 
Styret har teke opp behovet for å styrka samarbeidet om ressurskrevjande tenester. I møtet 16. 
juni vedtok styret å utgreie kommunane sitt ansvar og arbeid med ressurskrevjande tenester. 
Kommunalsjefnettverket for helse og omsorg vart i juni kontakta for oppfølging. Før sommaren 
starta nettverket med å førebu og gjere nødvendige avklaringar for å utgreie eit mogleg 
samarbeid. No-situasjonen om eksisterande tenester og kostnader vart kartlagt juni-august. 
Prosjektskissa er under arbeid og vil bli ferdigstilt i god til før søknadsfristen 3.11.2025. 
Statsforvaltaren prioriterer konkrete gjennomføringsprosjekt framfor utgreiingsprosjekt. Det er 
derfor lagt inn finansiering av prosjektkoordinering til iverksetjing etter utgreiingsarbeidet.  

Styret har i tidlegare møte vurdert at søknad om midlar ressurskrevjande tenester har 
førsteprioritet om prosjektskjønsmidlar 2026. Eigenfinansiering frå kommunane vil i hovudsak 
bestå av eigeninnsats frå leiarar og tilsette. Administrasjonen tilrår at det i tillegg til eigeninnsats 
frå kommunane vert sett av kontingentmidlar til å delfinansera prosjektet.  

Vedlegg:  
1.  Prosjektplan ressurskrevjande tenester (under arbeid). 

b. Samfunnstryggleik og beredskap 
Jfr innspel frå styret er det sett i gang eit arbeid med utvikling av ein prosjekt for å sjå på korleis 
vi kan samarbeide rundt samfunnstryggleik og beredskap. Prosjektplanen vert nytta til å søkje om 
midlar frå Statsforvaltaren sine prosjektskjønsmidlar. 
 
Halvard Gjerde kjem i møtet klokka 12:00 for å fortelje om arbeidet. 
 
Vedlegg: 
1.  Prosjektplan samfunnstryggleik og beredskap (under arbeid) 

For begge prosjekta tek kommunedirektørane med seg den kommunale medfinansieringa inn i sine  
organisasjonar. Når vedtak om ekstern finansiering er fatta, vil styret ha saka til endeleg vedtak. 

14. Alarmsentralen 
 

Framlegg til vedtak: 

Styret tek rapporten til vitande.  

Kommunane føl opp eigne prosessar basert på kunnskapsgrunnlaget i rapporten.  

 

Vedlegg:  

1.  Rapport, Alternative løysingar på responsteneste for kommunane i indre Sogn 

 

Saksframstilling: 

Kommunane i Sogn starta i april opp arbeidet med å greie ut alternative løysingar for 
responstenester i indre Sogn. Utgreiinga vert lagt fram for styret i dette møtet. Det er opp til den 
enkelte kommune å ta stilling til vidare prosess knytt til eigarskap og  tenestekjøp i Alarmsentralen 
IKS. Luster kommune har sagt opp selskapsavtalen med Alarmsentralen, men har framleis 
brannavtale. 

Rapporten vurderer ulike modellar for handtering av varslar frå velferdsteknologi i dei seks 
kommunane. Målet er å identifisera kostnadseffektive og fagleg forsvarlege alternativ til dagens 
løysing. Rapporten presenterer fire modellar, men gir ikkje endeleg tilråding. Arbeidsgruppe legg 
rapporten fram som eit kunnskapsgrunnlag som kommunane kan nytta i vidare beslutningsprosessar. 

Arbeidsgruppa har utgreidd desse alternativa: vidare bruk av Alarmsentralen IKS, mobilt vaktrom, 
privat responssenter eller eige/interkommunalt responssenter. Arbeidsgruppa meiner at 
kommunane må sjølve vurdera dei ulike modellane opp mot eigne ressursar, kapasitet, alarmvolum 
og behov for fleksibilitet. 

Alarmsentralen har informert kommunane om at dei vil gjennomgå drifta og tenestetilbodet, og at ei 
eiga utgreiing skal vera klar innan 1. november.  

15. Sogn for alle 
 

Framlegg til vedtak: 
Næringsnettverket held fram med arbeidet til 1.6.2026 i samsvar med vedteken finansiering. 

Saksframstilling 
Næringsnettverket har ansvar for bedriftsnettverket og Sogn Opportunity, samt vurdera vidareføring 
av tiltak og gode praksisar, jf styrevedtak 4. juni 2025, sak 9 Sogn for alle:  

Styret ber administrasjonen om å utfordre næringsnettverket på å ta over ansvar for 
bedriftsnettverket og Sogn Opportunity ut 2025 basert på den vedtekne finansieringa, samt vurdere 
vidareføring av tiltak og gode praksisar. 
 
Driftsordninga skal sikre drift også etter prosjektperioden er ute.  

Sogn næring får koordineringsansvaret for oppdraget, førebels ut 2025 med moglegheit for 
forlenging.  

Vestland fylkeskommune har forlenga prosjektperioden til 1.6.2026. Administrasjonen tilrår at 
ansvaret til næringsnettverket blir forlenga tilsvarande, og finansiert av unytta prosjektmidlar frå 
2025. Dette er innarbeidd i framlegget til budsjett i Sogn KO 2026. 

16. Status 

a. Næringsutvikling 
Det er eit omfattande arbeid, men arbeidet er førebels i rute og det er planlagd ein breiare 
statusrapport for styret 3. november.  

Det er levert ein første versjon av no-situasjon til styret i Sogn KO, gjennomført work-shop 
med næringsnettverket og samtalar med ulike aktørar i næringsliv og verkemiddelapparat. I 
tillegg har det vore prosess mot Vestland Fylkeskommune og Siva knytt til 
næringshageprogrammet. Hovudutvalet gjorde dette vedtaket 17.09.2025: 

Utval for næring utset saka til kommunane/regionrådet i Sogn har konkludert i høve 
organisering av det kommunale næringsarbeidet. Utvalet oppmodar om 
Kunnskapsparken Vest og regionrådet innleiar ein dialog i denne fasen. Ein forutset at 
kommunane i Sogn kjem med ei skisse innan utgangen av første kvartal 2026. 

Dei neste vekene vert det gjennomført møter med dei ulike aktørane. Det er og mogeleg at 
det vert kopla på ein ekstern ressurs i delar av arbeidet. 

Planlagd leveranse er: 

• Omtale no-situasjon 
• Tilråding:  

• Framtidig organisering av den kommunale innsatsen i tilrettelegging for 
næringsutvikling og forvaltning av reiselivsdestinasjonen Sogn, inkludert 
økonomi, kapasitet, eigarskap. 

• Framtidig eigarskap i-, samarbeidsstrukturar mot og tilskot til andre 
selskap som jobbar med å leggje til rette for næringsutvikling. 

Etter vedtaket i hovudutval for næring og oppfølgingsmøte med administrasjonen i 
fylkeskommunen, har administrasjonen i tillegg lovd å levere ei tilråding til dei knytt til 
næringshageoperarør i løpet av Q1 2026 

b. Profil og merkevare / Rekruttering 
Arbeidet har ikkje framdrifta administrasjonen ønskjer. Gjennom Sogndal kommune og Sogn 
Næring koplar vi no på litt ekstra kapasitet for å få få fart. Fokus dei neste månadane er: 

• Ferdigstilling av sogn.no og profilmanual  
• Vidareutvikling av kartet 
• Distribuere og ta i bruk nettstad og profil  
• Signaltiltak 
• Forretningsmodell og samarbeidsmodell for rekruttering 

c. Green Hydra 
I september var heile den internasjonale arbeidsgruppa samla i Sogndal. Slike samlingar 
mobiliserer også lokalt, og ein blir stolt av regionen når vi evner å vere vertsskap for slikt. Les 
meir om samlinga her: https://www.sognnaring.no/aktuelt-alle/2025912-green-hydra-
samling-i-sogndal-fr-vasskraft-til-hydrogenverdikjede 

https://www.sognnaring.no/aktuelt-alle/2025912-green-hydra-samling-i-sogndal-fr-vasskraft-til-hydrogenverdikjede
https://www.sognnaring.no/aktuelt-alle/2025912-green-hydra-samling-i-sogndal-fr-vasskraft-til-hydrogenverdikjede

Hydrogenverdikjeda møter utfordringar over heile Europa. Kunnskapsutviklinga rundt 
industrien er det likevel kritisk å halde fram, og fokus i prosjektet ligg per i dag her. I tillegg 
fokuserer ein litt breiare på grøn omstilling, og korleis vi kan utvikle politikk og legge til rette 
for framtida. 

Neste internasjonale samling er i i Lublin i Polen veka før jul. Sogndal kommune inviterer 
deltakarar frå det utvida lokale nettverket med på samlinga, inkludert region og kommunane 
i Sogn. 

d. Felles barnevern 
Arbeidet med utgreiing av eit felles barnevern i Sogn er i rute. Det er gjennomført møte med 
leiing, tilsette og tillitsvalde dei tre tenestene i Sogn. I tillegg har det vore møte med 
kommunedirektørar, kommunalsjefar, Høgskulen på Vestlandet og Statsforvaltaren i 
Vestland.  

Administrasjonen si vurdering er at møta har vore prega av tillit og god dialog. Samstundes 
ber møta preg av at fleire av aktørane ønskjer at strukturar vert vidareført som i dag. 

I forlenginga av styremøtet vert det presentasjon av rapporten frå KS Konsulent v/Svein 
Helland Sivertsen. Her vert det og opna for kommentarar frå ordførarar og tillitsvalde. 

17. Plan for styret sitt arbeid og ønske for neste møte 
Framlegg til vedtak:  

Styret vedtek planen slik den ligg føre. 

Styret gir innspel til møtefrekvens, møteform og innhald for møta i 2026.  

Vedlegg: 

Plan for styret sitt arbeid.xlsx 

Saksframstilling:  

Tenesteutviklar har utarbeidd plan for styremøta for å gje oversikt og struktur over planlagde saker 
og aktivitetar. Styret har vedteke at planen blir fast sak i styremøta for rullering og vidareutvikling av 
planen.  

Møteplan for styret i Sogn KO blir sak etter at dei politiske møteplanane er vedtekne. 
Administrasjonen foreslår å gjennomføre dialogmøte (heildag) der dei regionale nettverka og andre 
regionale samarbeid som finst, fortel om sine aktivitetar.  

 

18. Evaluering av møtet 
 

19. Ymse  
 

 

https://sogndalkommune.sharepoint.com/:x:/s/OPP-SognRegionrad-SognKO/ESArCEFNEG9KmF-4ubySdTkBegyyn_0TQZ0QatHA_bP0Ow?e=wbaD0d

